NAFARROAKO PARLAMENTUKO

ALDIZKARI OFIZIALA

VIII. legegintzaldia Irufia, 2012ko ekainaren 8a 56. ZK.

AURKIBIDEA

A SAILA:
Foru lege proiektuak:
—Foru Lege proiektua, testu liburuak eta material didaktikoa finantzatzeari buruzkoa (3. or.).

B SAILA:
Foru lege proposamenak:
—Foru Lege proposamena, Nafarroan entzierro txikiak ezartzekoa. Ekimena iraungi egin da (5. or.).

E SAILA:

Jabeldurak, mozioak eta adierazpen politikoak:

—NMozioa. Horren bidez, Nafarroako Gobernua premiatzen da bere gain hartutako finantzaketa ziurta dezan
toki-azpiegituretako obretan. Nafarroa Bai parlamentu-taldeak aurkeztu du (6. or.).

—NMozioa. Horren bidez, Nafarroako Gobernua premiatzen da ebaluatzaile independenteak kontratatzeko
konpromisoa jaso dezan IV. Plan Teknologikoaren behin betiko bertsioan. Nafarroa Bai parlamentu-talde-
ak aurkeztu du (7. or.).

—Mozioa. Horren bidez, Nafarroako Gobernua premiatzen da inbertsio-ahalegina jasotzen duen koadro eko-
nomiko bat sar dezan IV. Plan Teknologikoaren behin betiko bertsioan. Nafarroa Bai parlamentu-taldeak
aurkeztu du (8. or.).

—Mozioa. Horren bidez, Nafarroako Gobernua premiatzen da Euskarabidea Lehendakaritza Departamentu-
aren menpeko izatera pasa dadin. Bildu-Nafarroa parlamentu-taldeak aurkeztu du (10. or.).

—Erabakia. Horren bidez, Nafarroako Gobernua premiatzen da Sarrigurengo Osasun Etxeko Emakumeari
Laguntzeko Zentroa abian jar dezan. Osasun Batzordeak onetsia (11. or.).

—Erabakia. Horren bidez, Nafarroako Gobernua premiatzen da alda dezan Pertsona Fisikoen Errentaren gai-
neko Zergari buruzko Erregelamendua onesten duen 174/1999 Foru Dekretua. Ekonomia eta Ogasun
Batzordeak onetsia (11. or.).

—NMozioa. Horren bidez, Nafarroako Gobernua premiatzen da Ondarearen gaineko Zergaren aldaketa bultza
dezan. Ekonomia eta Ogasun Batzordeak bazter utzia (11. or.).

—Adierazpen instituzionala, zeinaren bidez Nafarroako Parlamentuak babesten baitu Espainiako Elikagaien
Bankuen hautagaitza, 2012ko Adiskidetasunaren Asturiasko Printzea Saria jasotzeko. Eledunen Batzarrak
onetsia (12. or.).

F SAILA:

Galderak:

—Galdera, jakiteko informazio publikoari buruzko politika aldatzeko asmorik ba ote dagoen, Nafarroako
herritarrek Prestazio Handiko Trenaren proiektua eskuratu ahal izate aldera, Manu Ayerdi Olaizola jaunak
egina (13. or.).

—Galdera, Fluitecnik enpresari emandako diru-laguntzari eta Altsasuko lantegiko langileen balizko kanpo-
ratzeari buruzkoa, Manu Ayerdi Olaizola jaunak egina (14. or.).

—Galdera, Bankiari eginiko ekarpenetik Nafarroari egotzi beharreko kostuari buruzkoa, José Miguel Nuin
Moreno jaunak egina (14. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Comptos Ganberaren zerbitzuko sistema informatikoetako teknikari-ofizial izateko
lanpostu huts bat lekualdatze lehiaketa bidez betetzekoa. Izendapena (16. or.).

A saila:

FORU LEGE PROIEKTUAK

Foru Lege proiektua, testu liburuak eta material didaktikoa finantzatzeari

buruzkoa.

Nafarroako Parlamentuko Mahaiak, 2012ko
ekainaren 4an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.a) artikulu-
ak aitortzen dion legegintzarako ekimena erabiliz,
Nafarroako Gobernuak, 2012ko maiatzaren 30ean
hartutako erabakiaren bidez, Nafarroako Parla-
mentura igorri du testu liburuak eta material didak-
tikoa finantzatzeari buruzko Foru Lege proiektua.

Hori horrela, Legebiltzarreko Erregelamenduko
158. artikuluan ezarritakoarekin bat, eta Eledunen
Batzarrari entzun ondoren, hona ERABAKIA:

1.- Testu liburuak eta material didaktikoa finan-
tzatzeari buruzko Foru Lege proiektuaren izapide-
tzea zuzenekoa eta irakurketa bakarrekoa izateari
buruzko erabakia Osoko Bilkuraren esku jartzea.

2.- Zuzenketak aurkezteko epe bat irekitzea,
eztabaidari ekiteko Osoko Bilkuraren egunaren
aurrekoaren eguerdiko hamabietan bukatuko
dena. Zuzenketak Legebiltzarreko Mahaiari aur-
keztu beharko zaizkio.

3.- Aipaturiko proiektua Nafarroako Parlamen-
tuko Aldizkari Ofizialean argitara dadin agintzea.

Irufiean, 2012ko ekainaren 4an

Lehendakaria: Alberto Catalan Higueras

Foru Lege proiektua,
testu liburuak eta material
didaktikoa finantzatzeari buruzkoa

ZIOEN AZALPENA

Oinarrizko Irakaskuntzarako Testu Liburua
Finantzatzeari buruzko martxoaren 25eko 6/2008
Foru Legean ezarritako testu liburuen doakotasun
programaren ezarpena 2011-2012 ikasturtean
burutu da, aurreikusitako maila guztietara iritsita.

Programa hau osotara ezartzeak aukera eman
du haren ondorioak aztertzeko; ikusi da, besteak
beste, pixkanaka gora egin duela testu liburuen
material osagarriaren erabilerak, material iraunko-
rra ez izateagatik maileguaren egungo sistemak
bere baitan hartzen ez duenak.

Bestalde, informazio eta komunikazioaren tek-
nologiek gero eta toki handiagoa dute gure gizar-
tean: hezkuntza materiala euskarri gehiagotan
ageri zaigu orain, paperari gehitu baitzaizkio eduki
multimediak, digitalak edo ikus-entzunezkoak,
argitaletxeek nahiz irakasleek beraiek prestatuta-
koak.

Hezkuntza sistema ezin da aldaketa hauetatik
kanpo gelditu, eta, horregatik, komenigarritzat jot-
zen da testu liburuak finantzatzeko programa mol-
datzea, paperezko testu liburuetara mugatu gabe,
finantzabidea liburu eta materialetara zabaltzeko,
euskarri digitalekoak barne.

Edozein modutan ere, gaur arte indarra izan
duen sistema zurrunegia da.

Material berriak gehitzeko proposamenak
kostu handia dakarrenez aurrekontuen aldetik,
beharrezkoa da errenta-tarteen araberako lagun-
tzen deialdia egiteko aukera kontuan hartzea
finantzabide gisa.

1. artikulua. Testu liburuak eta material didakti-
koa.

Foru lege honen ondorioetarako, honako hau
hartuko da testu liburutzat: material iraunkorra eta
autosufizientea, ikasleek erabiltzekoa dena eta
hezkuntza etapetako curriculumen garapenari
buruz Nafarroako Gobernuak onetsitako araudiak
ezarritako edukiak garatzen dituena.

Foru lege honen ondorioetarako, honako hau
hartuko da material didaktikotzat: material ez-
iraunkorra, ikasleek erabiltzekoa dena eta testu
liburuen izaera osagarria duena.

Edozein euskarritako testu liburuak eta materi-
al didaktikoa finantzatu ahalko dira, euskarri digi-

talekoak barne; kasu horretan, material digitala
garatzeko behar den hardware-a ere finantzatu
ahalko da.

2. artikulua. Testu liburuak eta material didakti-
koa finantzatzeko sistemak.

1. Testu liburuak eta material didaktikoa finan-
tzatzeko, errenta-tarteen araberako deialdien sis-
tema edo mailegu sistema erabiliko dira.

2. Bi sistemak aldi berean erabili ahalko dira,
erregelamenduz ezarriko diren baldintzekin.

3. artikulua. Finantzabidea.

Nafarroako Aurrekontu Orokorrei buruzko Foru
Legeak aurrekontuko ekitaldi bakoitzean sartuko
ditu testu liburuak eta material didaktikoak finan-
tzatzeko beharrezkoak diren kontu-sailak.

4. artikulua. Finantzabiderako sistemen ezar-
pena.

Sistema aldaketa pausoz pauso egin ahalko
da, eta biak aldi berean erabili programa aldatu
bitartean, ikasturtez ikasturte, oinarrizko hezkun-
tza maila guztietara zabaldu arte, edo sistemetako
bat erabili ahalko da bestearen osagarri gisa.

Xedapen gehigarri bakarra. Mailegu sistema-
ren lehentasuna.

Nafarroako Gobernuak aztertuko du egokia ote
den, oinarrizko irakaskuntzarako testu liburua
finantzatzeko lehengo foru legea onetsi aurreko
baldintza sozio-ekonomikoak berreskuratzen dire-
nean, lehentasuna ematea maileguari, testu libu-
ruak finantzatzeko sistema gisa.

Xedapen iragankor bakarra. Diru-laguntzen
sistemaren ezarpen progresiboa.

1. Laguntza deialdiaren sistema ikasturtez ikas-
turte ezarriz joango da ikas-maila guztiak hartu
arte, egutegi honi jarraikiz:

— 2012-2013 ikasturtea: Lehen Hezkuntzako 1.,
2., 3. eta 4. mailak eta DBHko 4. maila.

— 2013-2014 ikasturtea: Lehen Hezkuntzako 5.
eta 6. mailak eta DBHko 1. maila.

— 2014-2015 ikasturtea: DBHko 2. eta 3. mailak

2. Laguntza deialdiaren sistema ezarri ez den
ikas-mailetan, mailegu sistemarako 2.2 artikuluan
aurreikusitako araudia garatzen ez den bitartean,
Oinarrizko Irakaskuntzarako Testu Liburua Finan-
tzatzeari buruzko martxoaren 25eko 6/2008 Foru
Legea garatzeko erregelamendua onetsi zuen irai-
laren 27ko 61/2010 Foru Dekretua aplikatuko da,
orain bezala.

Xedapen indargabetzaile bakarra. Arauak
indargabetzea

Oinarrizko irakaskuntzarako testu liburua finan-
tzatzeari buruzko martxoaren 25eko 6/2008 Foru
Legea eta foru lege honetan xedatutakoaren kon-
trako aurreko arau guztiak indarrik gabe gelditu
dira.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

B saila:

FORU LEGE PROPOSAMENAK

Foru Lege proposamena, Nafarroan entzierro txikiak ezartzekoa.

EKIMENA IRAUNGI EGIN DA

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

Ikusita Nafarroan entzierro txikiak ezartzeko
Foru Lege proposamena izapidetzeari buruz
Legelari Nagusiak emandako txostena —Foru Lege
proposamena izapidetzeko onarpena 2011ko urri-
aren 7an jakinarazi zen eta egun berean argitaratu
zen Nafarroako Parlamentuko Aldizkari Ofiziale-
an-—.

Kontuan harturik Herriaren Legegintza-ekime-
na arautzen duen martxoaren 25eko 3/1985 Foru

Legean ezarritako sinadura-bilketako epea gaindi-
tu dela, eta Foru Lege horren 8.3 artikuluarekin
bat, hona ERABAKIA:

1. Adieraztea iraungita dagoela Nafarroan
entzierro txikiak ezartzeko Foru Lege proposame-
nean jasotako ekimena. Foru Lege proposamena
Juan José Martinez Gilabert jaunak buru duen
batzorde sustatzaile batek aurkeztu zuen.

2. Agintzea erabaki hau Nafarroako Parlamen-
tuko Aldizkari Ofizialean argitara dadin.

Irufean, 2012ko ekainaren 4an

Lehendakaria: Alberto Catalan Higueras

E saila:

JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da bere gain
hartutako finantzaketa ziurta dezan toki-azpiegituretako obretan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita bere
gain hartutako finantzaketa ziurta dezan toki-azpi-
egituretako obretan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2012ko ekainaren 4an

Lehendakaria: Alberto Catalan Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaletak, Legebiltzarreko Erregelamen-
duaren babesean, ondoko mozioa aurkeztu du,
Osoko Bilkuran eztabaidatu eta bozkatzeko.

Gaia: Nafarroako Gobernuak bere gain bere
gain hartutako finantzaketa ziurtatzea toki azpiegi-
turetako obretan.

Urriaren 24ko 19/2008 Foru Legearen bidez
2009-2012 Eperako Toki Inbertsioen Plana onetsi
zen. Geroago, plan horretarako hitzartutako zen-
batekoak zehaztu zituen ekainaren 22ko 68/2009
Foru Aginduak; izan ere, foru agindu horretan
zehazten ziren toki entitate bakoitzeko obrak, hori-
etako bakoitzaren kostua, toki entitateak finantzatu
beharreko ehunekoa, Nafarroako Gobernuak
finantzatu beharreko ehunekoa eta horietako
bakoitza egiteko urtea.

Krisiaren aitzakian, Nafarroako Gobernuak
obra horien exekuzioa moteldu du, eta 2012ari
begira soilik ziurtatu du obra horietako kopuru txiki
baterako eginen duela bere ekarpena. Hori guztia
martxoaren 14ko 3/2012 Foru Legea onetsi izanari
esker egin dezake, foru legeak 2014ra bitarte luza-
tzen baitu plan horren indarraldia, eta, hartara,
ordura arte atzeratu baitezake bere ekarpena.

Berrikitan, Nafarroako Gobernuak berak, bere
eledunaren bitartez, iragarri du 40 milioi euro erre-
serbatu dituela Toki Inbertsioen Planean egiteke
dauden obretan dagokion partea finantzatzeko.
Kapital hori, eledunak zioenez, 2013an eta 2014an
zehar liberatuko da xede horretarako.

Oinarrizko azpiegituretako obra askoren exeku-
zioa moteltzea kaltegarria da nafar asko eta asko-
rentzat; hori dela-eta, zenbait udal prest daude
Nafarroako Gobernuari dagokion partearen finan-
tzaketa aurreratzeko, baldin eta aurreratutako
dirua 2014a baino lehen itzultzeko konpromisoa
hartzen badu Gobernuak, orain dela gutxi iragarri
zuen bezala.

Nafarroako Gobernuak hitzemandako zenbate-
koak kobratuko direlako segurtasun juridikoa
garantizatze aldera eta gure udalei eta toki entita-
teei konfiantza emate aldera, parlamentu-talde
honek ondoko erabaki proposamena aurkezten
du:

Nafarroako Parlamentuak Nafarroako Gober-
nua premiatzen du hitzarmen bana sina dezan
udalekin, udalek obren finantzaketaren ehuneko
ehun aurreratzeko ahalmena izan dezaten, ahalik
eta obra kopururik handiena egitea helburu.
Hitzarmen horrek ziurtatuko du 2013ko ekitaldian
zehar —edo, salbuespen gisa, 2014an zehar- itzu-
liko dela planak diruz lagundutako zenbatekoa.

Irufean, 2012ko maiatzaren 29an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da ebaluatzaile
independenteak kontratatzeko konpromisoa jaso dezan IV. Plan Tek-
nologikoaren behin betiko bertsioan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita eba-
luatzaile independenteak kontratatzeko konpromi-
soa jaso dezan IV. Plan Teknologikoaren behin
betiko bertsioan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2012ko ekainaren 4an

Lehendakaria: Alberto Catalan Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduan ezarritakoaren babesean, ondoko
mozioa aurkeztu du, Landa Garapen, Industria,
Enplegu eta Ingurumen Batzordean eztabaidatu
eta bozkatzeko.

Maiatzaren 22an egindako agerraldian, Lour-
des Goicoechea kontseilariak Nafarroako IV. Plan
Teknologikoari buruz informatu zuen. Adierazi zue-
nez, plana azken prestaketa-fasean dago, eta las-
ter onetsiko da.

Kontseilariak adierazi zuen Nafarroako Zien-
tzia-Teknologia-Enpresa-Administrazio-Gizarte
sistemako eragileen eta sareen lankidetza eta
ekarpenak izan dituztela plana prestatzeko, bai
eta Moderna Fundazioko |+G+Bko mahaiaren
ekarpenak ere.

Planean definitzen dira helburu orokorrak,
2015erako kudeaketa-adierazleak, ildo estrategi-
koak, berariazko helburuak eta lan-tresnak. 2012-
2015 eperako aurreikusitako aurrekontua 170 mili-
oikoa da; horietako 152 proiektu jakin batzuk
babesteko dira, eta gainerakoak gainontzeko 11
tresnetarako dira.

Azaldu zuen Enpresa eta Berrikuntza Zuzen-
daritza Nagusiko Berrikuntzarako eta Ezagutzaren
Transferentziarako Zerbitzua arduratuko dela pla-
naren kudeaketaz eta koordinazioaz; jarraipena,
berriz, Moderna Planeko 1+G+Bko Mahaiak egi-
nen du, hiruhileko bileretan, Enpresa eta Berrikun-
tza Zuzendaritza Nagusiaren ikuskaritzapean ere.

Argi dago —eta uste dut parlamentu-talde guzti-
ak egonen garela ados— [+G+B arloan epe luzera
egindako apustua zeharo estrategikoa dela. lzan
ere, bere garrantzia legegintzaldi baten mugetatik
harantzagokoa da, eta, hortaz, gobernu batek
egindako kudeaketaz harantzago joan behar du.
Nafarroako herritar guztien interesekoa da
I+G+Bko aurrerabidea egiazkoa eta jarraitua izan
dadin, gorabeherarik gabe.

Zentzuzkoa eta guztiz logikoa da Gobernua
arduratzea Planaren kudeaketaz eta koordinazio-
az, noski, eta koherentea da Gobernuak egoki iri-
tzitako jarraipen-tresnak baliatzea.

Halere, ekonomiaren eta finantzen alorrean
badugu, izan, erakunde kaudimendun eta indepen-
dente bat: Comptos Ganbera, zeinak ekinaren eki-
nez irabazi baitu sinesgarritasuna, halako moduan
non, Gobernuan nahiz oposizioan egon, parlamen-
tu-talde guztiok egiten baitugu balorazio guztiz
positiboa haren lanari buruz. Bada, 1+G+Baren
kudeaketari begira ere beharrezkoa izanen litzate-
ke ikuskapen-tresna independente bat izatea.

Asmoa ez da erakunde berri bat sortzea, baina
bai, filosofia berarekin, sinesgarritasun egiaztatuko
ebaluatzaile independenteengana jotzea, aldian-
aldian ebalua dezaten plan teknologikoen bilakae-
ra,eta hobekuntza-ildoak iradoki ditzaten.

Horregatik guztiagatik, ondoko erabaki propo-
samena aurkezten dugu:

1. Nafarroako Parlamentuak Nafarroako Gober-
nua premiatzen du konpromiso bat jaso dezan IV.
Plan Teknologikoaren behin betiko bertsioan, aurre-
kontuan beharrezkoa den dirua esleituta, ebalua-
tzaile independenteak kontratatzeko. Horien zeregi-
na izanen da planaren bilakaera mailari buruzko
ebaluazio-txosten bat egitea urtero, non orobat jaso-
ko baitira hobekuntza gomendioak eta iradokizunak.

Irufean, 2012ko maiatzaren 30ean

Foru parlamentaria: Patxi Zabaleta Zabaleta



Nafarroako Parlamentuko A.O. / VIII. legegintzaldia

56. zk. / 2012ko ekainaren 8a

Mozioa. Horren bidez, Nafarroako Gobernua premiatzen da inbertsio-
ahalegina jasotzen duen koadro ekonomiko bat sar dezan IV. Plan Tek-
nologikoaren behin betiko bertsioan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
inbertsio-ahalegina jasotzen duen koadro ekono-
miko bat sar dezan IV. Plan Teknologikoaren behin
betiko bertsioan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufnean, 2012ko ekainaren 4an

Lehendakaria: Alberto Catalan Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduan ezarritakoaren babesean, ondoko
mozioa aurkeztu du, Landa Garapen, Industria,
Enplegu eta Ingurumen Batzordean eztabaidatu
eta bozkatzeko.

Maiatzaren 22an egindako agerraldian, Lour-
des Goicoechea kontseilariak Nafarroako IV. Plan
Teknologikoari buruz informatu zuen. Adierazi zue-
nez, plana azken prestaketa-fasean dago, eta las-
ter onetsiko da.

Kontseilariak adierazi zuen Nafarroako Zien-
tzia-Teknologia-Enpresa-Administrazio-Gizarte
sistemako eragileen eta sareen lankidetza eta
ekarpenak izan dituztela plana prestatzeko, bai
eta Moderna Fundazioko 1+G+Bko Mahaiaren
ekarpenak ere.

Planean definitzen dira helburu orokorrak,
2015erako kudeaketa-adierazleak, ildo estrategi-
koak, berariazko helburuak eta lan-tresnak. 2012-
2015 eperako aurreikusitako aurrekontua 170 mili-
oikoa da; horietatik, 152 milioi dira proiektu jakin
batzuk babesteko. Kontseilariak baieztatu zuen
planaren helburu kuantitatiboetako bat izanen dela

BPGaren % 2,35era iristea |+G+Bko inbertsioan
2015ean, 2010eko % 1,97tik abiatuta (informazioa
dagoen azken urtea), konpromisoa hartuta ahale-
ginaren % 70 enpresek egin dezaten, eta gainon-
tzeko % 30 administrazio publikoek eta unibertsi-
tateek.

Orobat adierazi zigun “hurrengo 4 urteetarako
estimazioa 170 milioi eurokoa dela, plana behin
betikoz onestean ezagutuko diren behin betiko
zenbatekoak zehaztea falta bada ere’

2010eko estatistika ofizialekin bat, BPGaren
gaineko % 1,97 365,7 milioi euro ziren; horietako
253,7 ekimen pribatuarenak dira (guztiaren %
69,36), 29,6 milioi administrazio publikoarenak
(%1,01) eta 82,4 milioi goi mailako irakaskuntzare-
nak (guztiaren % 22,54). Alegia, 2015erako plante-
atzen den enpresen ia-ia % 70ean geunden jada-
nik 2010ean.

Edozein modutan, 2015erako helburu gisa eza-
rritako % 2,35 440 milioi euro inguruko inbertsioa
izanen litzateke 1+G+Bn, inola ere eztabaidatu
gabe zein izanen den 2015eko BPGa, eztabaida
hori oso korapilatsua delako. Enpresek, hartara,
308 milioi inguruko ahalegina egin beharko lukete
2015ean, baldin eta aipatu % 70 hori betetzeko
balitz (gaur egungo 253 milioien aldean).

Administrazio publikoak eta goi mailako irakas-
kuntzak, hortaz,132 milioi euroko ahalegina egin
beharko lukete urtero. Bien arteko 2010eko bana-
keta mantenduko balitz, administrazio publikoak
35 milioi euroko ahalegina egin beharko luke; goi
mailako irakaskuntzak, berriz, 97 milioi eurokoa.

Kontseilariak 4 urterako planteatutako aurre-
kontu-zuzkidurak —170 milioi euro— batez beste
42,5 milioi euro gehiago eskatuko lituzke; hau da,
bat etorriko litzateke Gobernuak berak planteatu-
tako helburuekin, aurreko puntuan adierazitakoe-
kin.

Halere, goi mailako irakaskuntzak egin beha-
rreko inbertsio-ahalegina da zalantza gehien era-
giten duena. Administrazio Publikoak 42 milioi
inguruko konpromisoa hartuko balu, goi mailako
irakaskuntzari eskatu beharreko inbertsio-ahalegi-
na urteko 90 milioira jaits liteke.

Nafarroako goi mailako irakaskuntzaren barru-
an sartzen dira, batik bat, Nafarroako Unibertsita-

tea eta Nafarroako Unibertsitate Publikoa. Nafarro-
ako Unibertsitateak orain dela gutxi jakinarazi du
zein izan den azken urteotan 1+G+Bko jardueretan
hark egindako inbertsio-ahaleginaren bilakaera.
Beheranzko joera nabaritzen da: 57,2 milioi euro-
koa 2010ean, eta 54,9 milioikoa 2011n. Ez da infor-
mazio xehakaturik eman Nafarroako eta Gipuzkoa-
ko campusei buruz.

Edozein modutan, eta aldeari erreparatuta, argi
dago NUPek 1+G+Bn urtero egin beharko lukeen
inbertsio-ahalegina oso handia dela. Nafarroako
Unibertsitateak gaur egungo ahaleginari eusten
badio —argitzeke dago Nafarroako campusak zen-
bateko osoaren barruan duen pisua—, NUPek 40
milioi euro inguruko inbertsio-ahalegina ziurtatu
beharko luke urtero 1+G+Bn, Gobernuak plantea-
tutako zenbaki handiak betetzeko.

Horregatik guztiagatik, ondoko erabaki propo-
samena aurkezten dugu:

1. Nafarroako Parlamentuak Nafarroako Gober-
nua premiatzen du koadro ekonomiko bat sar

dezan |IV. Plan Teknologikoaren behin betiko ber-
tsioan, zeinak jasoko baitu plana indarrean den
urte bakoitzean enpresek, administrazio publikoak
eta goi mailako irakaskuntzak egin beharreko
inbertsio-ahalegina. Goi mailako irakaskuntzaren-
tzat aurreikusitako inbertsio-ahalegina Nafarroako
Unibertsitatearen eta Nafarroako Unibertsitate
Publikoaren artean xehakaturik azaldu beharko
da.

2. Nafarroako Parlamentuak [+G+Bko inber-
tsioaren izaera estrategikoa aitortzen du —zehazki,
Nafarroako Unibertsitate Publikoaren eginkizuna
I+G+Bko helburu orokorrak betetzeari dagokio-
nez—, eta Nafarroako Gobernua premiatzen du
aurrekontu bidezko ekarpena ziurta dezan IV. Plan
Teknologikoaren indarraldian zehar, halako modu-
an non NUPek bete ahal izanen baitu lehendabizi-
ko puntuan adierazitako koadro ekonomikotik
heldu den inbertsio-ahalegina.

Irufiean, 2012ko maiatzaren 30ean

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da Euskarabidea
Lehendakaritza Departamentuaren menpeko izatera pasa dadin.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita Eus-
karabidea Lehendakaritza Departamentuaren
menpeko izatera pasa dadin.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Hezkuntza Batzordean eztabaida-
tzea eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Iruiean, 2012ko ekainaren 4an

Lehendakaria: Alberto Catalan Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduaren 196. artikuluaren eta
hurrengoen babesean, honako mozio hau aurkez-
tu du, Hezkuntza Batzordean eztabaidatu eta boz-
katzeko.

Hizkuntza politika orokorraren saila Nafarroan
1988ko maiatzean sortu zen, 1986an onartutako
Euskarari Buruzko Legearen ondorioz. Hasiera
batean idazkaritza bat izan zen, eta ondotik pasa
zen Zuzendaritza izatera.

Hasiera hartan Hizkuntza Politikarako saila
Nafarroako Gobernuko Lehendakaritza Departa-
mentuaren menpe zegoen.

Ondotik saila Hezkuntza Departamentuaren
mende izatera pasa zen, eta 2009an Euskarabi-
dea sortu zen, Hizkuntza Politika Zuzendaritza
erakunde bihurtuz.

Euskarabidearen eginbeharretan eta estatutue-
tan jasotzen da bere izaera zeharkakoa; eta, are
gehiago, Gobernuaren gainerako departamentuen
gaineko gomendioak egiteko eskumena ematen
zaio, beharrezkoa izanen balitz.

Jakina den moduan, hizkuntza politika beti
zeharkako moduan ulertu behar da. Zeharka, izan
ere, Gobernuko atal guztiei eragiten baitie. Egun
dauden departamentu guztietako arlo guztiek
beharko lukete euskararen kontzientzia izan. Bai
publikora egiten dituzten adierazpen guztietan, bai
herritarren arretan eta bai administrazioen arteko
harremanetan ere.

Gauzak honela, ezinbestean geure ustez Eus-
karabideak Hezkuntza Departamentuan baino,
bere eginbehar zeharkakoa aintzat hartuz, Lehen-
dakaritza Departamentuaren menpe egon behar-
ko luke.

Hau guztia kontuan izanda, ondoko erabaki
proposamena egin nahi dio Bildu Nafarroak Nafa-
rroako Parlamentuari:

Nafarroako Parlamentuak Nafarroako Gober-
nua premiatzen du Euskarabidea, Hizkuntza Politi-
karen Zuzendaritza zena, Lehendakaritza depar-
tamentuaren menpeko izatera pasa dadin bere
zeharkako izaera indartzeko.

Iruean, 2012ko maiatzaren 30ean

Foru parlamentaria: Maiorga Ramirez Erro eta
Bakartxo Ruiz Jaso

Erabakia. Horren bidez, Nafarroako Gobernua premiatzen da Sarriguren-
go Osasun Etxeko Emakumeari Laguntzeko Zentroa abian jar dezan.

OSASUN BATZORDEAK ONETSIA

Nafarroako Parlamentuko Osasun Batzordeak,
2012ko maiatzaren 30ean egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da Sarrigurengo
Osasun Etxeko Emakumeari Laguntzeko Zentroa
abian jar dezan’

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako

Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du lehenbailehen Sarrigurengo
Osasun Etxean Emakumeari Laguntzeko Zentroa
abian jar dezan”

Irufiean, 2012ko maiatzaren 30ean

Lehendakaria: Alberto Catalan Higueras

Erabakia. Horren bidez, Nafarroako Gobernua premiatzen da alda dezan
Pertsona Fisikoen Errentaren gaineko Zergari buruzko Erregelamen-
dua onesten duen 174/1999 Foru Dekretua.

EKONOMIA ETA OGASUN BATZORDEAK ONETSIA

Nafarroako Parlamentuko Ekonomia eta Oga-
sun Batzordeak, 2012ko maiatzaren 31n egindako
bileran, ondoko erabakia onetsi zuen: “Erabakia.
Horren bidez, Nafarroako Gobernua premiatzen
da alda dezan Pertsona Fisikoen Errentaren gai-
neko Zergari buruzko Erregelamendua onesten
duen 174/1999 Foru Dekretua’

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak Nafarroako Gober-
nua premiatzen du hilabeteko epean alda dezan
Pertsona Fisikoen Errentaren gaineko Zergaren
Erregelamenduari buruzko maiatzaren 24ko
174/1999 Foru Dekretua, langabezia-prestazioei
aplikatze aldera lan-etekinetarako oro har ezarrita-
ko atxikipen-ehunekoak.”

Irufean, 2012ko ekainaren 1ean

Lehendakaria: Alberto Catalan Higueras

Mozioa. Horren bidez, Nafarroako Gobernua premiatzen da Ondarearen
gaineko Zergaren aldaketa bultza dezan.

EKONOMIA ETA OGASUN BATZORDEAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da Ondarearen
gaineko Zergaren aldaketa bultza dezan’

Legebiltzarreko Ekonomia eta Ogasun Batzor-
deak, 2012ko maiatzaren 31n egindako bileran,

erabaki zuen aurkeztutako mozioa baztertzea.
Mozio hori 2012ko maiatzaren 18ko 49. Nafarroa-
ko Parlamentuko Aldizkari Ofizialean argitaratu
zen.

Iruhean, 2012ko ekainaren 1ean

Lehendakaria: Alberto Catalan Higueras

Adierazpen instituzionala, zeinaren bidez Nafarroako Parlamentuak
babesten baitu Espainiako Elikagaien Bankuen hautagaitza, 2012ko
Adiskidetasunaren Asturiasko Printzea Saria jasotzeko.

ELEDUNEN BATZARRAK ONETSIA

2012ko ekainaren 4an egindako bilkuran, Nafa-
rroako Parlamentuko Eledunen Batzarrak ondoko
adierazpena onetsi zuen:

“1. Nafarroako Parlamentuak Espainiako Elika-
gaien Bankuen hautagaitza babesten du, 2012ko
Adiskidetasunaren Asturiasko Printzea Saria jaso-
tzeko.

2. Nafarroako Parlamentuak Espainiako Elika-
gaien Bankuen lana babesten du, eta, zehazki,
Nafarroako Elikagaien Bankuarena.

3. Nafarroako Parlamentuak aintzatesten du
Nafarroako Elikagaien Bankuarekin lankidetzan
aritzen diren boluntarioen lana eta GKE horri
laguntza eskaintzen dioten enpresena.

4. Nafarroako Parlamentuak dei egiten eta hats
ematen die Foru Komunitateko herritar eta enpre-
sei eta, oro har, gizarteari, Nafarroako Elikagaien
Bankuaren jarduera babesten jarrai dezaten.”

Irufean, 2012ko ekainaren 4an

Lehendakaria: Alberto Catalan Higueras

F saila:

GALDERAK

Galdera, jakiteko informazio publikoari buruzko politika aldatzeko asmo-
rik ba ote dagoen, Nafarroako herritarrek Prestazio Handiko Trenaren
proiektua eskuratu ahal izate aldera.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. I1zapidetzeko onartzea Manu Ayerdi Olaizola
jaunak aurkeztutako galdera, jakiteko informazio
publikoari buruzko politika aldatzeko asmorik ba
ote dagoen, Nafarroako herritarrek Prestazio Han-
diko Trenaren proiektua eskuratu ahal izate aldera.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irufiean, 2012ko ekainaren 4an

Lehendakaria: Alberto Catalan Higueras

GALDERARENTESTUA

Nafarroa Bai parlamentu-taldeko foru parla-
mentari Manu Ayerdi Olaizola jaunak, Legebiltza-
rreko Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ko Sustapen eta Etxebizitzako kontseilari Anai
Astiz jaunak Legebiltzarreko Osoko Bilkuran ahoz
erantzun dezan.

Argi dago Prestazio Handiko Trenaren Nafarro-
ako zatiari buruzko proiektuak berebiziko garran-
tzia duela, bai bere dimentsioagatik, bai bere kon-
notazio ekonomiko, tekniko, sozial eta
ingurumenekoengatik.

Halere, hain garrantzi handiko gai bati dagokio-
nez espero zitekeenaren kontra, nahi baino askoz
ere urriagoa da herritarrek eskueran duten infor-
mazioa, arrazoizkotzat jo zitekeena baino askoz
ere txikiagoa.

Halatan, herritar bat interneten sartzen bada
eta Google-n “Prestazio Handiko Trena Nafarroa”

edo ‘Abiadura Handiko Trena Nafarroa” idazten
baldin badu, Nafarroako Gobernuaren webgune
ofiziala agertuko zaio bakarrik; zehazki, Nafarroa
2012 Planaren barruko orrialde bat, proiektuari
buruzkoa, azken aldiz 2009an gaurkotua eta infor-
mazio 0so gutxi dakarrena.

Nafarroako Gobernuaren webguneko informa-
zio ofizial bakarrak prentsa aretokoak izan dira
harrezkero.

Ezin da inon aurkitu proiektuari buruzko infor-
mazio zehaztu eta xehakatua, proiektuaren inpli-
kazio ekonomikoei buruzkoa, ezaugarri teknikoei
buruzkoa, bidaiariei nahiz merkantziei dagokienez
proposatzen den soluzioari buruzkoa, ibilbideari
eta ibilbidearen ondorioz egin beharreko desjabe-
tzapenen kudeaketari buruzkoa, ingurumen arloko
baldintzei buruzkoa, aurreikusitako epeei buruz-
koa... eta are gutxiago herritarren zalantzak, irado-
kizunak eta kezkak izapidetzeko gune bat.

Horregatik guztiagatik, ondoko galdera aurkez-
ten dugu, Osoko Bilkuran ahoz erantzuteko:

1. Nafarroako Gobernuak ba al du informazio
publikoa emateko daraman politika aldatzeko
asmorik, Nafarroako herritarrek modua izan deza-
ten interneten bidez informazio zehaztu, xehakatu
eta gaurkotua lortzeko Prestazio Handiko Trenaren
Nafarroako zatiari buruzko proiektuaren arlo tekni-
ko, sozial eta ingurumenekoak direla eta? Zein
epetan aldatzekoa?

2. Nafarroako Gobernuak ba al du asmorik
gune bat jartzeko, Nafarroako herritarrek aipatu
proiektuari buruz izan ditzaketen kezkak, zalan-
tzak eta iradokizunak jasotzeko eta horiei erantzu-
teko?

Iruiiean, 2012ko maiatzaren 30ean

Foru parlamentaria: Manu Ayerdi Olaizola

Galdera, Fluitecnik enpresari emandako diru-laguntzari eta Altsasuko
lantegiko langileen balizko kanporatzeari buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Manu Ayerdi Olaizola
jaunak aurkeztutako galdera, Fluitecnik enpresari
emandako diru-laguntzari eta Altsasuko lantegiko
langileen balizko kanporatzeari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Landa Garapen, Industria, Enplegu eta
Ingurumen Batzordean izapidetzea.

Irufnean, 2012ko ekainaren 4an

Lehendakaria: Alberto Catalan Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizola jaunak, Legebiltza-
rreko Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ko kontseilari Lourdes Goicoechea andreak Landa
Garapen, Industria, Enplegu eta Ingurumen
Batzordean ahoz erantzun dezan:

Gobernuak igorritako informazioaren arabera,
312.852 euroko diru-laguntza eman zitzaion Flui-
tecnik enpresari, Enpresa Sustapeneko Zerbitzua-
ren 2010eko deialdiaren barruan. Diru-laguntza
2013an ordaintzekoa da, eta horretarako baldintza
da 2012ko lehen sei hilabeteetan frogatzea
1.441.312 euroko inbertsioak egin izana.

Gainera, inbertsioa egin ondotik, enpresak
gutxienez ere bost urtez mantendu beharko du,
inbertsioa bukatzen denetik aitzina, haren jabetza
eta funtzionamendua.

Bestalde, orain dela gutxi jakin da Fluitecnik-ek
Altsasun duen plantan zailtasunak izan dituztela
esparru fotovoltaikoan eskabiderik ez egotearen
ondorioz. Antza denez, horrek berekin ekarri
behar zuen langilerik gehienak kalera botatzea.

Hona galdera:

1. Diru-laguntza hori Altsasuko jarduerarekin
lotuta al dago? Altsasuko langilerik gehienak kale-
ra botatzeak berekin ekarriko al luke diru-laguntza
hori osorik edo hein batean galtzea, nahiz eta
2011n inbertsioa egina izan?

Irufiean, 2012ko maiatzaren 30ean

Foru parlamentaria: Manu Ayerdi Olaizola

Galdera, Bankiari eginiko ekarpenetik Nafarroari egotzi beharreko kostu-

ari buruzkoa.

JOSE MIGUEL NUIN MORENO JAUNAK EGINA

Nafarroako Parlamentuko Mahaiak, 2012ko
ekainaren 4an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea José Miguel Nuin
Moreno jaunak aurkeztutako galdera, Bankiari egi-
niko ekarpenetik Nafarroari egotzi beharreko kos-
tuari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Irufiean, 2012ko ekainaren 4an

Lehendakaria: Alberto Catalan Higueras

GALDERAREN TESTUA

Izquierda-Ezkerra parlamentu-taldeko parla-
mentari José Miguel Nuin Moreno jaunak, Legebil-
tzarreko Erregelamenduan ezarritakoaren babese-
an, ondoko galdera aurkezten dio Nafarroako
Gobernuari, idatziz erantzun dezan.

Estatuaren eta Nafarroako Foru Komunitatea-
ren arteko Hitzarmen Ekonomikoak arautzen du,
besteak beste, nola zehaztuko den Nafarroak
Estatuari urtero egin beharreko ekarpen ekonomi-
koa.

Ekarpen horren bidez, Nafarroak Estatuaren
karga orokorren finantzaketan parte hartzen du.

54. artikuluan ezartzen denez, Estatuaren zor
guztien amortizazio-kuotak eta interesak hartuko
dira aintzat, betiere, ekarpena kalkulatzeko.

Gobernu zentralak iragarri du 20.000 milioi
euro inguruko ekarpena eginen diola Bankiari, eta
ekarpen hori Estatuaren zor publiko gisa finantza-
tuko dela.

Horrenbestez, hauxe jakin nahi dugu:

— Estatuak Bankiari eginen dion 20.000 milioi
euroko ekarpena, zeina zor publiko gisa finantza-
tuko baita, zenbat kostako zaio Nafarroari?

— Hitzarmen Ekonomikoan ezarritakoa aplika-
tzearen ondorioz Nafarroari egotzi beharreko par-
teak zenbat eginen du interes eta amortizaziotan?

— Estatuak Bankia kapitalizatze aldera egin edo
abalatuko dituen 20.000 milioi euroko zor publiko-
aren ondorioz, zenbat igoko da Nafarroak Estatua-
ri egin beharreko ekarpena?

Irufean, 2012ko maiatzaren 28an

Foru parlamentaria: José Miguel Nuin Moreno

Nafarroako Parlamentuko A.O. / VIII. legegintzaldia

56. zk. / 2012ko ekainaren 8a

G saila:

TXOSTENAK, DEIALDIAK ETA PARLAMENTUKO INFORMAZIOA

Deialdia, Nafarroako Comptos Ganberaren zerbitzuko sistema informati-
koetako teknikari-ofizial izateko lanpostu huts bat lekualdatze lehiake-

ta bidez betetzekoa.

Izendapena

Nafarroako Comptos Ganberaren zerbitzuko
sistema informatikoetako teknikari-ofizial izateko
lanpostu huts bat betetzeko lekualdatze lehiaketa
bukatu da. Deialdia Nafarroako Comptos Ganbe-
rako Lehendakariaren 2012ko urtarrilaren 30eko
erabakiaren bidez onetsi zen, eta 2012ko otsaila-
ren 13ko 16. Nafarroako Parlamentuko Aldizkari
Ofizialean eta data bereko 30. Nafarroako Aldizka-
ri Ofizialean argitaratu zen. Ikusita lehiaketa gain-
ditu duten izangaiek erdietsitako puntuazioak,
pasa den maiatzaren 18an epaimahai kalifikatzai-
leak igorritako zerrendaren arabera ordenatuta,
2012ko maiatzaren 25eko 52. Nafarroako Parla-
mentuko Aldizkari Ofizialean argitaratu zena, eta
deialdiko 8. oinarriarren 2. idatz-zatian ezarritako-
arekin bat, Lehendakaritza honek, bere ahalmen
eta eskumenak erabiliz, EBATZI DU:

Lehena. Francisco Pueyo Resano jaunari
esleitzea deialdiko lanpostu hutsa, eta hura Nafa-

rroako Comptos Ganberako funtzionario izenda-
tzea, sistema informatikoetako teknikari-ofizial
gisa, deialdiko lekualdatze lehiaketan puntu
gehien erdietsi duen izangaia baita.

Bigarrena. Ezartzea interesdunak, deialdiko 9.
oinarriaren 1. idatz-zatian xedatutakoarekin bat, 10
egun naturaleko epea izanen duela, izendapen-
ebazpena jakinarazi eta biharamunetik aitzina, kar-
guaren jabetza hartzeko. Jabetza adierazitako
epean hartzen ez badu, lehiaketako jardunetik sor-
tutako eskubideei uko egiten diela ulertuko da.

Hirugarrena. Agintzea izendapen-ebazpen
hau Nafarroako Parlamentuko Aldizkari Ofizialean
eta Nafarroako Aldizkari Ofizialean argitara dadin,
eta interesdunari jakinaraz dakion.

Irufnean, 2012ko maiatzaren 31n

Comptos Ganberako Lehendakaria: Helio
Robleda Cabezas

Lege Gordailua: NA — 363-1995

